
Bože siowo za nas
Budźmy prawje swĕrni na lubosći a 
rosćmy we wšitkim na tym, kiž je hlo- 
wa, to je Chrystus! (list na Ef. 4,15)

W  zašłych lĕtdźesatkach je  so w jele 
operowało z ličbami, tabelemi a statisti- 
kami. Sto do impozantnych ličbow smy 
tehdy před wočomaj mĕli! Wĕzo bĕchu 
dźeń a chutniše dwĕle nastawali, hač 
su ličby a předewšĕm přirostne prawe. 
Wone njebĕchu w  porjedźe. Wone su so 
manipulowali. To spoznać njebĕ samo 
za lajka wosebity problem, ale tak mje- 
nowani wĕcywustojni, ekonomisča, po- 
dawachu wotpowĕdnje woli swojich 
knježich tamne błyšćate ličby wo při- 
rosće we wšĕch hałuzach hospodarstwa. 
Pozdaću bĕ paradiz na zemi blisko, ale 
realnosć bĕ hinaša. Tuž chcemy a mamy 
nĕtk předewšĕm tym z wutroby dźa- 
kowni być, kotřiž su protestowali pře- 
ćiwo tamnym šamałym manipulacijam, 
při čimž hraje stražliwosć cyrkwinskich 
zamołwitych a wosebje tež jednorych 
wosadnych rozsudźacu rolu.

Nĕtk je  kaznja dnja, so wotwobroćić 
wot wopačneho wašnja a pohćdnoćenja. 
Při tym njesmĕmy ženje zapominać na 
aspekt rosoenja, kiž njedźiwajcy słuša 
do našeho' žiwjenja, do cyłeje našeje 
eksistency, a to w čisće zemskich nalež- 
nosćach kaž tež na duchownej runinje.

Do Malešec
1225 so Małešecy prĕni kroć naspom- 

nja jako wjes jednoho „małeho muža“ . 
To pak je  so spĕšnje zmĕniło: W  Ma- 
lešecach njebydleše jenož „mały lud“ .

Hdyž pohladamy do stawiznow wosa- 
dy, tak spoznajemy, zo je tu skutkował 
cyły rjad duchownych, kotřiž su wu- 
znamnje wobohaćiłi serbsku kulturu. 
Jenož jednoho tu naspomnimy, sobusta- 
wa dałoko znateje Šĕrachec swojby, fa- 
rarja Hadama Zachariasa Šĕracha, na- 
na sławneho fararja a pčołarja Sĕracha 
w  Budyšinku. Won skutkowaše wot 1730 
hač do swojeje smjerće w  lĕće 1758 
w  Malešecach. Jako student bĕše sobu- 
wobdźĕleny na załoženju serbskeho prĕ- 
darskeho towarstwa w  Lipsku.

Žanoho přehnawanja n jeje tu trjeba, 
dokelž realny přirost w  koždejžkuli for- 
mje rĕči sam za so a přinjese płody 
w  swojim času. Ty nĕtk mysliš: To zw i- 
suje tola nĕkak z ratarstwom. Maš pra- 
wje. Jĕzus je  rady pokazał na to, štož 
so stawa na polach a w  našich zahro- 
dach. W prĕdowanju na horje rĕka: 
Wobhladajće lilije  na polu, kak wone 
rostu. Za Jĕzusa bĕ potajkim faktor čło- 
w jeskeje manipułacije wuzamknjeny. 
Jedyn wyši steji nade wšĕm. Čehodla 
smy w  zańdźenosći tak małO' dowĕry 
do njeho mĕłi? Bychmy-li to přewinyli, 
bychu naše dałše łĕta byli rosćenje w 
prawym smĕrje.

Započatk za to SO' sta před nimale 
2 000 łĕtami w  Jerusalemje. W  Ja- 
poštołskich skutkach čitamy: Knjez pak 
přida cyrkwi wšĕdnje, kotřiž buchu 
zbožni. Tuto mĕstno ze stawiznow pra- 
wosady je  so bohužel zaso znowa znje- 
wužiwało k duchownym manipulacijam 
w  křesćanstwje. Nĕkotre cyrkwinske 
skupiny maja w  tymle teksće swoje 
woblubowane mĕstno. Wone steja po- 
prawom zwonka cyrkwje, kotraž płaći 
za mystiske ćĕło žiweho Knjeza. Jich 
P'ozdatne duchowne rosćenje je  w e wĕr- 
nosći dźiwi rost podobnje kaž rak. Tola 
tute skupiny nimaja jenož snadny při- 
kłesk, ałe samo wobkedibowanjahodny 
přibĕh. A le  to njesmĕ nas natyknyć. 
My mohli tuto hibanje najlĕpje přiru- 
nać z aids-wirusom. Před nim dyrbi so

Malešecy
w około
1840

(reprodukcija: 
Schmitt)

Lĕtsa chcemy so w  Malešecach zet- 
kać na našim Serbskim cyrkwinskim 
dnju: 16. a 17. junija, Za wšitlcich, ko- 
třiž zdalolca přijĕdu: Njedźelniše kemše 
so započnu w  9.30 hodź. Dokładny pro- 
gram so w  přichodnym čisle wozjewi. 
Wulcy a mali Serbja, horni a delni, sta- 
ri a młodźi su wutrobnje přeprošeni!

Jan Malink, předsyda

Maćica Serbska?
W swojim poslednim přinošku 

k dr. Kilankowej rozprawje njebych 
chcyła oponować, ałe palacy fakt po- 
twjerdźić. Maćica Serbska je z institu- 
cionalizowanjom serbskeje wĕdomosće 
po w ojn je so zbĕhnyła. Bĕ to prawje?

koždy škitać. Podobne zadźerženje je 
potajkim w  křesćanskim wosadnym ži- 
wjenju trjeba. Lubosć ma na koždy pad 
swoju njeparujomnu normu.

M y křesćenjo wĕmy, zo bĕše Iubosć 
přez lĕtstotki dźiw a wulke potajnstwo 
křesćanstwa. Jĕzus warnuje před tym, 
zo so lubosć zhubi, prajb: Lubosć w  jich 
w je le  wustudnje. Z kajkeje přičiny? 
Dokelž njeprawda so rozsylni. Na swĕr- 
nosći w  lubosći wisa jara wjele. Za to 
mamy dosć dopokazow. Tuž je  trjeba, 
zo wotohladujemy lubosć w  swojim ži- 
wjenju jako nĕšto swjate. Přez Chrystu- 
sa je  lubosć jako tajka hižo swjata. Tuž 
je  chodźenje za Chrystusom rosćenje. 
To n jeje wostudły puć, to n jeje postu- 
powanje po šablonje. Namołwa japošto- 
ta Knjeza: Rosćmy w e wšitkim na tym, 
kiž je  hłowa, da nam na cyłe bohatstwo 
našeho zemskeho pućowanja do wulke- 
je  wĕčnosće myslić.

W  tutym zwisku njerĕčimy wo wa- 
riantach duchowneho rosćenja a žiw je- 
nja, ałe w o wobsahu w e mjezach pra- 
wowĕrneje křesćanskeje identity. Mi 
paršonsce so jara lubi tamon klasiski 
wobraz, kiž može wšĕm słužić za spo- 
možne wobrubjenje a zawĕsćenje a jako 
samopruwowanje, hač smy woprawdźe 
rostli abO' w  rosćenju, kotrež so wot nas 
wočakuje. To płaći za nas, možemy-li 
zapřijeć, kotra je  šĕrokosć a dołhosć a 
wysokosć a hłubokosć. Feustel

Haj a nĕ, chcyła wotmołwić. Praw je a 
na koždy pad spomožne bĕ, zo mĕjach- 
my my Serbja skončnje powołanskich 
wĕdomostnikow w  Instituće za serbski 
ludospyt w  Budyšinje a na Instituće za 
sorabistiku w  Lipsku. Dale mamy wot- 
rjad za serbske šulstwo při Akademiji 
pedagogiskich wĕdomosćow. Što chcył 
tuton fakt dźens parować. Na druhej 
stronje pak mam wobmyslenja nastu- 
pajo wĕdomostnosć wšełakich publika- 
Cijow (hl. Stawizny Serbow) abo efek- 
tiwnosć dźĕławosće (prĕni dźĕl wobšĕr- 
neho Nĕmsko-serbskeho slownika po 
nimale 40Iĕtnej eksistency Instituta za 
serbski ludospyt). Schadžowanja Maći- 
cy Serbskeje bĕchu w  swojim času 
w jerškowe dožiwjenja za serbsku inte- 
ligencu. Hdźe su wone dźens? Na ko- 
treho dźensnišeho serbskeho wĕdomost- 
nika možemy a smy dźens wosebje hor- 
dźi? Cyle wĕsće by praw je było, po zmĕ- 
rowanju politiskich wobstejnosćow abo 
hižo hnydom wo znowazałoženju Ma- 
ćicy Serbskeje abo podobneho towar- 
stwa rozmyslować. M6j njeboh muž mĕ- 
ješe hesło znateho nĕmskeho spisowa- 
ćela Ericha Kastnera nad pisanskim bli- 
dom w isa jo : Es gibt nichts Gutes auBer: 
Man tut es. Kata Malinkowa

40 000 dźĕći
Kelko dźĕći chodźi do wašeje rjadow- 

nje? Snadź 25? A  kelko dźĕći chodźi do



wašeje šule, wšitcy, wot prĕnjeho hač 
do dźesateho lĕtnika? Snadź 400?

Možeće sej předstaj.ić, kelko to je: 
40 000 dźĕći? To bychu byli wšitcy šu- 
lerjo wot sto šulow.

40 000 dźĕći! ,
Telko wumrĕja na swĕće koždy dźeń!
Čehodla wumrĕja? Dokelž su so na- 

rodźili w  chudych krajach A frik i, A zije  
abo Južneje Ameriki. Wumrĕja, dokelź 
nimaja ničo k jĕdźi abo dokelž su chori 
a žadyn lĕkar nihdźe njeje, kiž by ,jim 
pomhać mohł.

40 000 dźĕći!

*

Nowinar -  jaty -  kantor
0  Smy Was wo rozmotwu prosyli na 
zakladźe lista, kotryž sće w nowembru 
1989 Jurjej Grosej pisał a kotryž je so 
pocl napismom „Na šamale wašnje z na- 
rotlneho dźĕla za serbski lud wuhnaty“ 
w Nowej dobje 17.2.1990 wozjewii. 
W nim pisašće, zo sće wopor stalinisti- 
skeje politiki polstatych lĕt. Prjedy hač 
so tomu přiwobroćimy, předstajće so 
prošu.

Sym sO' 1937 w  Nowej Wsy pola Ra- 
kec narodźiJ. Staršej mĕještaj małe ra- 
tarstwo. Mam dwĕ sotře. Mać je  hišće 
žiwa, nan hižo njebohi. Sym po zakład- 
nej šułi wopytał 1951—53 SWŠ w  Budy- 
šinje, sym tam 10. lĕtnik wotzamknył a 
potom jako wolontar do Noweje d'oby 
šoł.

0  Kak sće runje na dźĕło serbskeho 
žurnalista přišoł?

Sym jako dźĕćo hižo rady nowiny či- 
tał. Borze sym sam započał dopisować 
do .,Płom jenja“ a do „Chorhoje mĕra“ , 
do nĕmskich nowin nic. Hdyž potom tež 
do Noweje doby dopisowach, mĕjach 
wuske zwiski z jednym redaktorom, a 
ton mĕnješe: „Přińdź ty k nam.“ W  re- 
dakciji Noweje doby mĕjach jako chĕ- 
tro młody borze cyły wotrjad pod sobu. 
Bĕch zamołwity za zadnju, za lokalnu 
stronu. Tu sam wuhotowach, jednoho 
kolegu mĕjach hišće k pomocy. Bĕ to 
dobre dźĕło z kołektiwom a ze šefomaj 
Jurjom Wuješom a pozdźišo z Maksom 
Piiopom. Dźĕłach rady a chcych tam 
wostać.

0  Waše dźĕło w  redakciji so po nĕko- 
trych lĕtach nahłe přetorhny.

Haj, přez moje zajeće. Bĕ to pjatk, 
30. mejel958. Dźĕch rano we wosmej 
hodźinje ze swojeho bydłenja — bydlach 
před Šułerskimi wrotami, tam, hdźež 
bĕ serbske dźiwadło, w  kantora Sołto- 
wym bydlenju — a chcych na dźĕło. 
Před financnym zarjadom steješe čor- 
na limuzina. Z n jeje nadobo muž wu- 
skoči a m je do awta sćahny. W  awće 
sedźeše nimo šofera hišće Serb, moj 
nĕhdyši šulski towarš ze SWŠ. Bĕ to 
Achim T., kiž pochadźeše z W ojerow- 
skich končin. Won bĕ samsny lĕtnik 37 
kaž ja, a — kaž so wukopa — sobudźĕła- 
ćer MfS.

9  Sto so potom dale sta?
Dowjezechu m je na Mattigowu. Pra- 

jach, 2»  dyrbju na dźĕło, zo mam pjatk 
w jele dźĕła za sobotniše čisło. Woni 
mĕnjachu, zo njebudźe dołho trać. Po- 
tom je m je oficĕr M fS — bĕše w  uni- 
form je z čerwjenym rožkom na korna- 
rju — cyły dźeń přesłyšował. W  pře- 
stawkach m je moj nĕhdyši sobušułer 
wobstražowaše. Přesłyšowanje traješe 
hač do nawječora, potom sadźichu mje 
do awta a mje wotwjezechu.

Nichto sej njemože kraj wupytać, 
w  kotrymž so narodźi. Tež tute dźĕći 
sej jon njejsu mohli wupytać. Hdy by- 
chu so w  bohatšim kraju narodźili, by- 
chu žiwe wostali, bychu do šule cho- 
dźili, rjane drasty mĕli, šokoladu a ty- 
kanc jĕdli . . .

40 000 diĕći na dźeń!
To su za tydźeń 280 000 

za mĕsac 1 200 000 
za lĕto  14 600 000.

Koždy čłowjek na swĕće by dyrbjał 
tutu ličbu znać a njeby ju smĕł ženje 
zabyć: 40 000 dźĕći! T. M.

*

9  Wo čo so w přesłyšowanju jcdnaše?
Hłownje wo jednu powĕsć, kotruź 

bĕch lĕto do toho, w  aprylu 1957, z pol- 
skeho magacina přewzał a wozjewił. 
Jednaše so wo jemenitiskeho krała 
Achmeda, zo je  wšitkich swojich bra- 
trow zamordować dał. Wumjetowachu 
mi sabotažu poćahow m jez arabskimi 
statami a NDR. Naš kraj tehdy diplo- 
matiske poćahi k arabskim statam na- 
wjazowaie, a mĕnjachu, zo chcu tute 
podrywać.

%  Notica bĕ hižo łĕto stara. Njebĕchu 
žane reakcije hnydom po jeje wozje- 
wjenju?

Šefredaktor bĕ so m je prašał, zwot- 
keł powĕsć mĕjach, a potom su_ mi 
50 hriwnow wot mzdy wotćahnyli. Žane 
wotre rozestajenja pak njebĕchu.

%  Su Was potajkim z Budyšina wot- 
wjezli. Dokal?

To mi njeprajichu. Spoznach pak, 
hdyž dojĕdźechmy, zo bĕch w  Drjež- 
dźanach, w  MfS na Budyskej droze. 
Tam  mĕjach so hnydom slĕkać a do- 
stach woblek za jatych. To bĕ drje pře- 
ćiwo konwenciji, ałe pola MfS bĕ to tak 
z wašnjom. A  potom m je tydźenje doł- 
ho přesłyšowachu hač do julija, w  aw- 
gusće bĕ přestawka a potom znowa wot 
septembra hač do 20. oktobra, hdyž bĕ 
moje sudniske jednanje.

£  Dźĕše zaso wo jemenitiskeho krala 
Achmeda?

Nĕ, tuta notica bĕ jenož nastork 
k mojemu zajeću. W  Drježdźanach so 
dałše wĕcy přidružichu. Dźĕše na př. 
w o knihu Južnosłowjana Milovana D ji- 
lasa „D ie neue Kłasse". W  njej bĕ wo- 
pisane, kak w  socializmje nowe kłasy 
nastanu. Čitanja z tuteje knihi bĕch 
w  BBC słuchał a wo tym bĕch z kole- 
gami w  Nowej dobje rĕčał.

%  Mĕniće, zo su Waši kolegojo to pola 
MfS přizjewiłi?

To njewĕm. Snadź bĕchu w  rumno- 
sćach redakcije tež aparatury zatwa- 
rjene, zo možeše MfS rozmołwy wot- 
poskać.

Dale su mi wumjetowałi, zo sym do 
..Kołnische Rundschau" powĕsć dał, zo 
je  w  Bĕłowodźanskim wokrjesu jedyn 
oficĕr swoju žonu zatřĕlił. Tutu powĕsć 
woprawdźe mĕjach, ale njebĕch ju na 
přikaz Maksa Piłopa w  Nowej dobje 
wozjew ić smĕł. Pokazachu mi w  Drjež- 
džanach samo čisło „Kdłnische Rund- 
schau“ , hdźeź bĕ tuta powĕsć wot- 
ćišćana. A le  to dźĕ možeše tež wot MfS 
ekstra připrawjene być.

Porokowachu mi tež, zo bĕch jako 
redaktor přemało połitiski był. Sym wo- 
prawdźe nĕkotre wĕcy, kotrež bĕch wot 
dopisowarjow dostał a kotrež bĕchu mi 
přepo'łitiske, do papjernika ćisnył.

H inc Solta z Lauterbacha
G. Egemba Igwe

9  To bĕehu potajkim wšitke Waše 
přeńdźenja?

Toi bĕchu konkretne wĕcy, wo kotrež 
so jednaše. Cyłkownje bĕ wšo na to wu- 
smĕrjene, mi njepřećelstwo napřećo 
statej a socializmej dopokazać. Nad- 
padnyło mi je, zo bĕ MfS njesmĕrnje 
derje wo serbskich naležnosćach infor- 
mowane. Rĕčeše so wo „ nationałisti- 
sche Tendenzen unter den Sorben". Wo 
serbskich wĕcach woni wjace wĕdźachu 
hač ja. Druhi přesłyšowanski oficĕr mi 
praješe: „W ir  wissen, was sich in der 
Nowa doba und in der Domowina tut. 
Der Schułz® muB iiber die Klinge sprin- 
gen ! “

%  A  potom sće so zasudźił?
Dnja 20. oktobra 1958 bĕ moje sudni- 

ske jednanje před Strafsenatom Ia  w 
Drježdźanach. Zjawnosć njesmĕdźeše 
podla być, ani mojej staršej nic. Wot 
staršeju njebĕch mĕsacy ničo zhonił, 
njebĕštaj mje smĕłoj wopytać ani mi 
pisać. Mĕsacy bĕch cyle bjez kontakta 
ze swĕtom. Statny rĕčnik žadaše sej za 
mnje dwĕ łĕće jastwa, sudnica pak mje 
zakitowaše, zo sym jara młody atd., a 
tak dostach lĕto a dwaj mĕsacaj. Čas 
w  přepytowanskej jatbje so přiłiči. Je- 
dyn kolega z Noweje doby je při tu- 
tym procesu dyrbjał přećiwo mi swĕd- 
čić.

0  Kak staj Wašej staršej na zasudźe- 
nje rcagowaloj?

Staršej staj po moj;im zajeću list wot 
statneho rĕčnistwa dostałoj, ałe njej- 
staj tydźenje wĕdźałoj, hdźe sym. Moj 
nan je potom spytał w  Budyšinje z Kur- 
tom Krjeńcom rĕčeć. Toła knjez Krjeńc 
njemĕješe po wšĕm zdaću za njeho 
chwile. Mĕsto toho bu nanej wot dru- 
heje wosoby (najskerje wot tehdyšeho 
sekretara Mĕrćina Kroška?) prajene, zo 
so Domowina za mnje zasadźić njemože. 
Zo staj nan a mać tohodla z Domowiny 
wustupiłoj a tež Nowu dobu wotska- 
załoj, so jimaj zawĕrnje za zło wzać 
njemože. Dokelž pak hišće dźensa wob- 
sedźu swoj stary Domowinski wupokaz 
z čisłom 2 446, sej tola myslu, zo je  Do- 
mowina tehdy zabyła, mje ze swojich 
rjadow wustorčić.

Staršej staj potom prostwu wo wob- 
hnadźenje na prezidenta Wiłhełma 
Piecka zapodałoj, ale ta je so wotpoka- 
zała ze słowami: „ . . .  er hat nicht nur 
ein unbedachtes Wort geaufiert, sondern 
hat eine fortgesetzte staatsfeindliche 
Hetze und Propaganda betrieben. Des- 
halb muB er auch entsprechend zur 
Verantwortung gezogen werden. In An- 
betracht der Schwere und der Gesell-



schaftsgefahrlichkeit der von Ihrem 
Sohn begangenen strafbaren Hand- 
lung .. . atd.
9  Kajke bĕ Waše žiwjenje w jastwje?

Cela bĕ nĕkak 3X2 m wulka. Na bo- 
ku bĕchu deski jako łožo připrawjene. 
K bĕhanju wosta nĕkak 1,5 m. Wot 6 
do 22 hodźin. njesmĕdźachmy spać abo 
so lehnyć. Sedźeć bĕ dowoiene, aie mĕ- 
jachmy runje sediźeć bjez přilehnjenja. 
Hdyź nĕchto nutř přińdźe, mĕjachmy 
skočić a ruce na chribjeće so z mjezwo- 
ćom k sćĕnje stupić. To bĕchu přeco 
tajke wokomiki: Sto nĕtko přińdźe?
Mjeno tam žane njemĕjach, bĕch čisło 
E 24. Dołhi čas bĕch w  izolaciji, potom 
stajnje ze wśelakimi hromadźe. Zo by 

‘ so namoc nałožowała, to njemožu pra- 
jić. ale je  to hižo dosć psychoterora, 
hdyž sy dospołnje wot swĕta wotrĕz- 
njeny a hdyž ći wospjet hroža, kaž: 
„Schiilze, unter fiinf Jahren komrnen 
Śie hier nicht raus!“ abo: „W ir wer- 
den dafiir sorgen, daO Sie keine Zeiie 
mehr in der Zeitung verdffentlichen!“
0  Sće cyly čas w jastwje MfS w Drjež- 
dźanach był?

Hač do januara 1959 tam na Budyskej 
droze bĕch. Potom sym połdra tydźenja 
w přechodnym jastw je w  Drježdźanskej 
SchieBgasse był. Tam bĕch prĕni kroć 
z mordarjemi a druhimi kriminelnymi 
hromadźe. Wosrjedź januara přińdźech 
potom do Budyskeho „Gelbes Elend“ . 
Tarn sym poł lĕta wostał hač do swo- 
jeho pušćenja dnja 29. ju lija  1959. Zadyn 
dźeń mi njejsu darili, sym dokładnje 
swoje lĕto a dwaj mĕsacaj wotsedźał.

Krotko do swojeho pušćenja z jastwa 
buch w  Budyskim jastwje hišće raz 
wot jedneje komisije (uniformowani a 
ciwilisća) přesłyšowany. Tam bu mi 
hišoe raz prajene, zo je  jim  mordar 
lubši hač „politiski złostnik". Wĕzo dyr- 
bjach na koncu podpisać formular, zo 
njebudu ničo dale powĕdać.
0 Možeće snadź nĕšto wo wobstejno- 
sćach w „Gelbes Elend“ prajić?

Stož jĕdź, hygienu a porjadk nastu- 
pa, bĕchu pomĕry katastrofalne. N je- 
mĕjachmy na př. žane nuznilti, jenož 
kotoły w  celach. W  Drježdźanach bĕ 
w jele w jac čistoty a porjada było. Dźĕ- 
łać smĕć bĕ w  Budyšinje wuznamje- 
n.jenje. Smy nĕkajke dźĕle za „Penta- 
con“ wobdźĕłali. Bĕch zdźĕla sam w  
celi, zdźĕla tež w  žurlach z 40 do 50 
jatymi hromadźe.

Politiscy a kriminelni njebĕchu dźĕ- 
leni, štož rĕkaše, zo kriminelni poli- 
tiskich wobknježachu. Z politiskich ja- 
tych bĕ tam wjele, kotřiž bĕchu hižo 
w  Sowjetskim zwjazku jeći byli, a 
wjele, kotřiž su so po 17. juniju 1953 
zajeli. Wotewrjene rozmołwy so łĕdma 
wjedźechu, přewulki bĕ strach, zo je 
ton, z kotrymž rĕčiš, špicl. Z duchow- 
nymi njemĕjachmy žane kontakty. Jonu 
wob mĕsac bĕchu kemše, ale wobdźĕ- 
iić smĕdźachu so jenož ći, kiž bĕchu 
katolscy abo ewangelscy, tamni nic. 
K  rozmołwam z fararjemi njemĕjach- 
my składnosć. Wob mĕsac smĕdźach 
jedyn list pisać z 20 linkami a toho- 
runja jenož jedyn 201inkowski lis-t do- 
stać. Wopyt bĕ jenož jedyn za bĕrtlk 
lĕta dowoleny a to jenož wot jedneje 
wosoby. Wo chorych su so lĕdma sta- 
rali. Moj susod na př., rĕzniski mišter 
z Neustreiitz, je tam prosće zahinył, do- 
kelž jemu njejisu pomhali.
0  Dźensa so žada wuswĕtlenje stawiz- 
now Budyskcho jastwa. Praji so, zo su 
tam mnozy po 1945 wo žiwjenje při- 
šli a zo su pohrjebani na „KarnickeI- 
berg“. Je Wam wo tym nĕšto znate?

Wjele nic. Na mjeno „Karnickelberg“ 
pak so dopominam. M jez jatymi so po-

wĕdaše, zo su so w  prĕnich lĕtach po 
wojn je pod sowjetskim wjednistwom 
hrozne wĕcy stawali w  Budyšinje. Bĕ- 
chu tam tehdy tajcy jeći, kiž Rusam 
prawi njebĕchu, wosebje w je le  social- 
demokratow. Powĕdaše so, zo su dyr- 
bjeli wonka na dworje přenocować. Za 
moj čas so1 wo tym rĕčeše, zo so w  Bu- 
dyšinje hišće wotprawjenja w  nĕkaj- 
kim podlanskim domje přewjedu. Hač 
na tym nĕšto bĕ, njewĕm.
0  Kajki bĕ Waš puć po pušćenju z jat- 
by?

Z 21,29 hriwnami mzdy, kiž bĕch za 
cyłe jastwowe dźĕło dostał, stejach na 
droze. Nakładnistwo bĕ mi za čas mo- 
jeho1 zajeća wupowĕdźiło. Chcych za- 
so započeć w  redakciji dźĕłać, ale na- 
woda nakładnistwa Benada m je wot- 
pokaza. Rady bych tež do serbskeje ći- 
šćernje šoł, ale tam m je dr. Jan Cyž 
wotpokaza. Potom procowach so wo 
dźĕło pola DEWAG, ale zaso rĕkaše: 
„W ird  nicht eingestellt." Moji nĕhdyši 
kolegojo so wšelako ke mni zadźerža- 
chu. Nĕkotři su m je hišće strowili, nĕ- 
kotři m je njejsu wjace znać chcyli. Sjnn 
kaž Kain ze znakom woznamjenjeny 
był.
#  Sće pak sej zaso nowe dźĕło na- 
makał?

Superintendent Wirth w  Njeswačidle 
je m je přistajił. Sym za Pomhaj Boh 
pisał, ekspediciju wobstarał, tež nabo- 
žinu podawał. Dwĕ łĕće tam dźĕłach a 
potom dźĕch do Moritzburga, hdźež sym 
so w  lĕtach 1961—66 na katecheta wu- 
kubłał. Tam  sym swoju žonu zeznał — 
wona je  kantorka-katechetka —, a zhro- 
madnje dźĕłamoj nĕtko w  Lauterba- 
chu pola Crimmitschau.
0  Sće po swojim wotchadźe z Łužicy 
hišće zwiski ze Serbami mčł?

Za Pomhaj Boh sym spočatnje hišće 
pisał a w  prozdninacb sym druhdy pola 
superintendenta Wirtha wupomhał. 
Z redakciju Noweje doby a z Domo- 
winu žadyn zwisk wjac njemĕjach. 
Dźensa (26.2. 90) bĕch prĕni kroć zaso 
w  redakciji Noweje doby. Zenje sej 
njejsym myslił, zo w  swojim žiwjenju 
hišće raz do' tutoho twarjenja zastupju. 
Třoch kolegow z nĕhdyšeho1 časa sym 
hišće nadešoł. Nowym  kolegam njebĕ 
w o mo'jim padźe ničo znate, dokelž wo 
mni žanu aktu nimaja. Sym w  archi- 
w je  hrjebał a zwĕsćił, zo moje mjeno 
hižO' pondźeiu po mojim zajeću wjace 
w  impresumje Noweje doby njesteješe.

Wopyt — po 32 lĕtach! — mĕješe na 
mnje njewšĕdnje wulki emocionalny 
zaćišć, předewšĕm tohodla, dokelž sym 
tam takrjec w  poslednim wokomiku 
tamneho kolegu wuhladał, kotryž je 
w  mojim procesu přećiwo mi swĕdčić 
dyrbjał.

Pobył sym dźensa tež na Mattigowej, 
hdźež sym hnydom zachod spoznał, přez 
kotryž sym, tehdy do zajeća šoł.
0  Kak posudźujeće dźensa tute podaw- 
ki před wjac haĕ 30 lĕtami?

Sym w  tutym dołhim času spytał za- 
być, ale njemožach zabyć. Wostał je 
přeco zakładny strach, nochcych ženje 
w jace zajaty być wot MfS. Mĕjach lĕp- 
šinu, zo' dźĕłach w  cyrkwinskej słužbje, 
a z tym bĕch trochu škitany. Dźensa 
wĕm, zo' dźĕše tehdy přez cyłu NDR taj- 
ka akcija, zo nĕkotrych zajachu, zo by- 
chu wšitkich zatrašili. Mĕjachu so 
eksemple statuĕrować. Na swoje za- 
jeće docyła njejsym přihotowany był, 
hewak bych do toho ćeknył.

Achima T. njejsym z meje 1958 w ja- 
oe widźał. Po wšĕm zdaću bĕ won wot 
doma sem Nĕmc. Po mojim dźensnišim 
dopoznaću bu won na Serbsku wyšu' 
šulu posłany, zo by potom ze zamĕrom

jako sobud'źĕłaćer MfS mjez Serbami 
„skutkował“ .
0  Su Wam podobne pady kaž Waś mjez 
Serbami znate?

Pawoł Nali mĕł so rehabilitować. Won 
bĕše moj kolega, tajki prawy serbski 
nacionalist — wĕzo w  pozitiwnym zmy- 
sle. Na mnje młodeho je  won w jele 
w liw a mĕł. Nali je  potom w  Lipsku 
studował a so tohorunja zajał.
0  Sće sej rehabiłitaciju žadał?

Haj, sym rehabilitacisku prostwu w 
Drježdźanach zapodał. Wona je dale šła 
do Berlina, a nĕtk mam rehabilitaciski 
zakoń wočaknyć.
0  Kak posudźujeće serbski łud a nowe 
pomĕry, kotrež so nam błiža?

Wĕsće, bĕch před nĕšto časom ze 
swojbu w  Budyšinje. Hdyž nimoducy 
pasantow hinak hač nĕmsce rĕčeć sły- 
šachmy, so moj najmłodši syn koždy 
kroć prašeše: „Ist das sorbisch?“ Staj- 
nje dyrbjach wotmołwić: Nĕ, to je  rus- 
ce, to je polsce, to je čĕsce. Serbsce 
docyła- rĕčeć njesłyšachmy. To je  za 
mnje symptomatiske za połoženje serb- 
stwa. Myslu sej, zo je  natwar Corne- 
je Pumpy 1956 posledni dyr za serb- 
stwo był. Nadźijam pak so, hdyž so 
Nĕmska zjednoći, zo zmĕja zapadni 
Nĕmcy wotewrjenišu wutrobu za narod- 
ne mjeńšiny hač Nĕmcy tu.
0  Byšće zwolniwy był, dźensa zaso 
w serbskim žiwjenju sobu dźĕłać?

Trochu snadź, ale sym wśak jara zda- 
leny wot Serbow. Druhdy so mi za Łu- 
žicu styska, sym pak sej w  Lauterba- 
chu nowu domiznu namakał.
0  Kak posudźujeće fakt, zo Wam Juri.j 
Gros na Waš list z nowembra njeje wot- 
mołwił; zo je na narodnej zhromadźiz- 
nje, hdźež so Waš list přečita, rjekł, 
zo jon njeznaje, a zo je pozdźišo, hdyž 
so jemu praji, zo dyrbi list mĕć, do- 
kelž je jon zapisany dostał, wotmoł- 
wił, zo so njeje domysłił, zo je Schulze 
a Šołta to samsne?

M6ŽU sej jara derje předstajić, zo 
bĕ jemu cyła naležnosć nimomĕry fatal- 
na. Zo pak mi n jeje ani słowčka wot- 
mołwił a zo je  samo moj list zaprĕł, 
to so za zaposłanca demokratiskeho 
parlamenta njesłuša, Mam pak hišće 
trošku nadźije, zo serbscy komunisća — 
serbstwa d la ! — dopoznaja, zo stej 
sprawnosć a wĕrnosć dwĕ wažnej kro- 
čeli do demokratije.

Prašała so 26. 2. 90 T. M. 

*

Přispomnjenčko
W  nowinach, w  rozhłosu a w  tele- 

w iz iji so dźensniši dźeń wšelake mĕnje- 
nja wuprajeja. Husto potom mĕnjenje 
přećiwo mĕnjenju steji, a  nĕkotryžkuli 
so praša: Kotre z tutych wšelakich mĕ- 
njenjow je  te prawe?

Mĕnju, zo mamy so skončnje na to 
zwučić, zo može koždy swoje mĕnje- 
nje prajić. A  dokelž su ludźo a jich 
wašnje wšelakore, maja tež wšelakore 
mĕnjenja a mysle. Přez přirunanje tu- 
tych mĕnjenjow možu sebi potom sam 
mĕnjenje wutworić, je li njejsym do- 
tal k tomu hišće žane mĕł, abo možu 
swoje mĕnjenje zmĕnić, jelizo ma dru- 
hi lĕpše a přeswĕdčace argumenty. Na 
žadyn pad pak so njesmĕ stać, zo pře- 
wzam mĕnjenje, bjez toho zo bych je 
pruwował.

A  hdyž koždy na swojim mĕnjenju 
wobsteji? Potom mamy mĕnjenje dru- 
heho respektować, dokelž mamy z tym



ličić, zo je druhi sebi swoje stejišćo 
runje tak přemyslił kaž ja — ale je, 
z kajkichžkuli přičin tež, k druhemu 
wuslĕdkej došoł. Zranjace słowa potaj- 
kim njejsu na mĕstnje. Nawopak. Dru- 
heho sebi tež potom česćujmy; haj, sa- 
mo hdyž z nim na wšełakich polach 
hromadźe džĕłamy.

Hač je to m jez nami Serbami hižo 
wšudźe tak? Hladajo na zašłe tydźenje 
a lĕta na tym dwĕluju. S. Albert

*
Delnjoserbske kemśe 
we Wjerbnje

Swoje po rjedźe dźewjate delnjoserb- 
ske kemše organizowaše skupina „serb- 
ska namša“ dnja 4. mĕrca 1990 we 
Wjerbnje, rodnej wsy fararja Mata Ko- 
syka, najwuznamnišeho delnjoserbske- 
ho basnika.

54 kemšerjow nałičichmy, m jez nimi 
sydom žonow w  narodnej drasće. Wo- 
sebje so zwjeselichmy, zo bĕ tež w jed- 
nik dźĕłoweje skupiny „serbska namša", 
knjez generalny superintendent Rein- 
hard Richter, do Wjerbna přijĕł.

Mĕsto njetepjeneje cyrkw je skićeše 
wosadny dom dosć přijomnu rumnosć. 
Skoncowany harmonium pak tam bohu- 
žeł spĕwanje skerje poćežowaše dyžli 
rjen je přewodźowaše.

Překwapjenka tutych kemšow bĕ 
bjezdwĕla knjez farar Arm in Sejc, wo- 
sadny farar w  Choćebuzu-Strobicach. 
Won je  z biblije čitał sćenje n jediełe 
Invokavit (Mat. 4,1—11). Bĕše to zdobom 
prĕni raz, ZO' won delnjoserbske kemše 
aktiwnjie sobu wuhotowa. K  tomu ma 
so hišće rjec, zo farar Sejc runja w jet- 
šinje Delnich Serbow n jeje žaneje mož- 
nosće mĕł, serbsku maćeršćinu w  šuli 
pisać a čitać nawuknyć. Přihotujo so 
na kemše we Wjerbnje, bĕ won pilnje 
sam (!) serbsce čitać nazwučował.

K. farar Herbert Nowak z Drjowka 
potom w zajimawym prĕdowanju sće- 
nje njedźełe wułožowaše. Poćahowaše 
so na spytowanja, kotrymž bĕchu ći 
nĕhdy mocni w  našim kraju podležełi. 
Zdobom pak skedźbni won na spyto- 
wanje, kotrež dałe njepřestawajcy na 
koždeho tež z nas přichadźa. A  won ry- 
sowaše wobrazy, kak njeje Jĕzus 'spy- 
towanjam podležał.

„Teke naša ewangełska cerkwja jo 
w  stawnem spytowanju", je dełnjo- 
serbski duchowny na to pokazał, zo 
njemĕł so nichto wuwzać abo zwoprĕd- 
ka sej myslić, zo mĕli sej słowa Swja- 
teho pisma jeno přeco takrjec ći dru- 
zy wuwĕdomić. Nawjazujo na tutu mysl, 
won dale wuwjedźe: „Wotkul wona 
bjerjo pjenjeze? Wot nas, ałe teke z cu- 
zych rukow — samo wot štata. N jeby 
za nju lĕpjej było, gaby na swojich no- 
gach stojała, dospołnje njewotwisna 
była? Njepowĕda wona cesto pśewjele 
do zjawnosći na swĕtnych gromadach, 
mĕsto až by lĕpjej Bože słowo wukła- 
dowała łacnej wosaźe? Cerkwja nje- 
smĕjo stojaš za mocu, ałe dej lubjej wo 
Bože žognowanje za naš lud pšosyś. Jej 
słuša cłowjekam słužyś, knĕžarstwo nad 
luźimi jej zewšym njepśistoj.“ Ze zhro- 
madnej modlitwu a Božim wotkaza- 
njom zakonči so dolnoserbska namša.

Přizamkny so potom wolna bjesada 
z kofejom a tykancom a, so wĕ, ze zhro-

madnym serbskim spĕwom. Haj, samo 
knjez gen. sup. Richter je  sobu spĕwał.

Zo je  so tonle zabawny dźĕł tak derje 
poradźił, mamy so wosebje knjeni In- 
gridźe Nagelowej wutrobnje dźakować, 
kotraž bĕše při tym naša kantorka. 
Dźak słuśa wĕzo tež Wjerbnjanskim žo- 
nam za přećelne pohosćenje.

Přichodne dełnjoserbske kemše budu 
w  Žylow je dnja 13. meje 1990. W.

*

Budźće sol zemje a swĕtło 
swĕta!

Husto bĕchu w  zašłych lĕtdźesatkach 
skoržby słyšeć: Sto budźe z našeje cyrk- 
w je  a što z našeje wĕry? Na njedźeł- 
nišich kemšach wostanu mnohe mĕstna 
njewobsadźene. Ličby sobustawow cyrk- 
w je, křćiznow, wĕrowanjow, paćer- 
skich dźĕći, cyrkwinskich pohrjebow 
wotebĕraja. Cyrkej nima docyła žanoho 
abo jenož mało w liw a na to, štož so 
dokoławokoło stawa. Nĕkotři mĕnja- 
chu, zo wotpadnu jenož ći, kotrymž 

,wĕra hižo wažna njeje, zo wostanje 
strowe žro woprawdźitych křesćanow. 
Tamni na tym dwĕlowachu, hač matej 
wĕra a  cyrkej docyła hišće přichod.

Cyle hinaša je  situacija w  mĕsacach 
do a po „nazymskej rewoluciji 1989 “ . 

Cyrkwje w  mĕstach bĕchu nazymu ko- 
pate połne, nic dirje z wĕrjacymi, ale 
z tymi, kotřiž ze swojiimi problemami 
a nuzami, kiž bĕ zawinowała stałinisti- 
ska towaršnosć, njenamakachu hina- 
šeho' mĕstna. Mĕsacy a lĕta do toho 
hižo bĕchu SO' pod škitom cyrkw je nje- 
bojazni ludźo hromadźili, kiž chcychu 
pokazać na bolostne mĕstna w  našim 
kraju: na njedosahacy škit wobswĕta, 
na zranjenje čłowječich prawow, na nu- 
zu politisce přesćĕhanych, na rozpado- 
wace historiske mĕsta . . . Wšĕm tutym 
je cyrkej skićiła swobodu, kotruž jim 
towaršnosć zapowĕ.

N je je  přehnate, hdyž prajimy: Bjez 
cyrkw je njeby tuton hoberski přewrot 
w  našim kraju tak wotbĕžał, kaž jon 
dožiwichmy. Hłownje je je  zasłužba je, 
zo je był b jez wułkich zražkow a bjez 
krejpřeleća. Budźe to nadawk stawizna- 
rjow, posudźo'wać wuznam cyrkwje při 
„nazymskej rewoluciji 1989 “ .

W nĕtčišich tydźenjach — tute rjadki 
pisaja so w  februaru — je cyrkej ta 
institucija w  našim kraju, kotraž ma 
najwyši prestiž. Z česćownosću hladaja 
křesćenjo a njekřesćenjo na je je  skut- 
kowanje. Jeje zastupjerjo su často pro- 
šeni: jako nawjedowarjo kulojtych bli- 
dow a jako wujednawarjo mjez žada- 
cymi a moc wobsedźacymi. Mĕnjenjam 
cyrkwinskich zastupjerjow so wažnosć 
přicpĕwa, jich słowa su žadane za no- 
winy, rozhłos a telewiziju. Wšudźe, 
hdźež zda so dojednanje njemožne być, 
dyrbja zapřimnyć. Mnozy w  zašłych 
mĕsacach zwuraznichu, zo maja dowĕru 
jeničce hišće k zastupjerjam cyrkwje. 
Cyrkej steji na wyšinje swojeje nahlad- 
nosće.

Bjezdwĕła to tak njewostanje. Jeje 
wuznam a nahladnosć budźetej w  při- 
chodnych mĕsacach a lĕtach zaso spa- 
dować. Zawĕsće budźemy borze zaso 
nam znate skoržby ze zašłych lĕtdźe- 
satkow słyšeć: zo wotebĕraja łičby, zo 
cyrkej nima žadyn w łiw  . . .

Tola: Wobchowajmy sej w  pomjatku 
mĕsacy „nazymskeje rewolucije 1989“ . 
Lĕtdźesatki bjezwuznamna cyrkej je so 
w  času nuzy wopokazała jako towarš- 
nostna moc, wĕra je  skutkowała jako 
sol zemje a swĕtło swĕta. Z pozdat- 
nje tak słabych cyrkwjow je wušoł moc- 
ny přewrot. Tuton „d ź iw “ je wobkru- 
ćenje, zo je Bože słowo po dwĕmaj lĕt- 
tysacomaj žiwe a zo možeja křesćan- 
ske ideale tež dźensniši moderny swĕt 
wowłiwować a jon na dobro přemĕnić.

Tež hdyž budźe w  přichodźe cyrkej 
zaso zaćichim skutkować, hdyž zda so 
zaso słaba a bjezwuznamna: Hdyž so 
wona kruće dźerži Božeho słowa. wo- 
stanje wona stajnje, pod kajkimižkułi 
towaršnostnymi pomĕrami tež přeco, 
sol zemje a swĕtło swĕta! T. M.

Słowo Bože mćže mi bolosć 

načinić,
přinjese pak mi tež 

wustrowjenje.
G. Egemba Igwe

Přeprošujemy
6. 5. — 3. njedźela po jutrach

10.00 hodź. kemše w  Budyšinje na Mi- 
chałskej (Albert)

w  samsnym času Boža słužba za dźĕći
11.25 hodź. nutrnosć w  rozhłosu
13.30 hodź. kemše w  Budestecach 

(Albert)
13. 5. — 4. njedźela po jutrach

10.00 hodź. kemše w  Husce (G. Lazar)
14.00 hodź. delnjoserbske kemše w Zy- 

low je (Nowak)
18. 5. — pjatk

16.00 hodź. wosadne popołdnjo w  2i- 
dźinom (J. Lazar/Malink)
20. 5. — 5. njedźela po jutrach

8.30 hodź. kemše z Božim wotkaza- 
njom w  Poršicach (Małink)

10.00 hodź. kemše w  Hrodźišću 
(Małink)

11.25 hodź. nutrnosć w rozhłosu
21. 5. — pondźela

19.30 hodž. serbske błido w Budyšinje 
na Michałskej
24. 5. — Bože stpiće

10.00 hodź. kemše w Bukecach 
(G. Lazar)
27. 5. — 6. njedźela po jutrach

8.30 hodź. kemše w  Dełnim Wujezdźe 
(Ałbert)
3. 6. — 1. dźeń swjatkow

11.25 hodi. nutrnosć w  rozhłosu
13.30 hodź. kemše z Božim wotkaza- 

njom w  Budestecach (Albert)
4. 6. — 2. dźcń swjatkow

10.00 hodi. kemše w  Budyšinje na Mi- 
chałskej (Ałbert)

Pom haj Boh, časopis ewangelskich Serbow. 
R jadu je K onw ent serbskich ewangelskich du- 
chownyeh. — Lu dow e nakładnistwo Domowina, 
Budyšin, Sukelnska 27. Redaktor a skazanki: 
sup. S ieg fr ied  A lbert, Serbski kĕrchow, Bu- 
dyšin, 8600, tel. 4 22 01. -  L ic. čo. 417 Nowinar- 
skeho zarjada pola předsydy M inisterskeje 
rady NDR. — Cišć: N ow a Doba, ćišćernja Do- 
m ow iny w  Budyšin je (III-4-9-310/90) -  Wu- 
chadźa jon k rćć  za mĕsac. Přinoški a dary na 
konto: Sorbische evangelische Superintenden- 
tur Bautzen, Sp. Bautzen 4962-30-110. -  Index- 

